
ANAI ARTEAREN agiria 
DEMOKRAZIA ESPAINOLA MANATARIEN KRANPOIPEAN

Harrigarri da ikustea nola espainol abertzalisma sutan jartzen duten  espainol estatuko  futbolarien balentriek eta hori kataluniako et Euskal-herriko futbolari hoberenen laguntzari esker, eta nola, ber denboran, Espainiako Justiziak  Kataluniako eta Espainiako parlamentuek bozkatu estatutoa xehatu duen eta nola Euskal herriko Udalbiltzako hautetsiak auzipetzen dituen. Ber denboran ere Europako Espainol lehendakaritza bukatzen da . Nehork ez baldin badu deusik erran holako kargu bat torturatzen den estatu baten buruzagiak  eskuraturik, ez da pentsako Europako erresumetako manatari gorenak kezkatuko direla Frantzian libro et Espainian debekatua den hautetsi elkarte bat auzipetua delako.  

Berrikitan Egunkariaren aldeko jujamenduak erakutsi du Espainol estatuan podoreen nahasketa onartzen ez duen  legegizon belaunaldi berri badagoela. ANAI ARTEAK erabaki bera gogo onez ikus lezake Udabiltzako 22 hautetsi auzipetuentzat.  Deus ez dute egin eta behar bezalako auzirik ez daiteke egin ere  lekukotasun beharrezkoenak aitzinetik baztertuak izan direlako. Lehen urrats bat liteke demokraziaren bidean, hark bakarrik baitu bakea Euskal Herriratuko.

